
PRI NIA FUTURA MUZIKALA TERMINARO



V. — Nomi di la movi.

Hike l’italiana nomi esas vera internaciona vorti, konocata da omna populi. Oportas do adoptar li, transformante li (tam malgrande kam posible) segun la formala uzi di Ido :



Ital. :
Ido :

grave
grave

lento
(lente)

largo
large

larghetto
largete

adagio
adaje

moderato
moderate

andante
andante

andantino
andantete

allegro
alegre

allegretto
alegrete

vivace
vivace
(o viveme)


presto
(preste)

prestissimo.
prestege.



La radiki grava e moderar ja existas en Ido e donas hike la justa senco. Oportas introducar l’altri quale teknikala termini, quin omni uzas ne nur por la movo sed anke substantivigita : La Largo di Haendel (do ne : la Larjo !), un Adajo di Beethoven ; e c. Embarasanta esas nure la koliziono di lente e preste kun radiki ja havanta altra senci. Ton on devas zorgoze reflektar.

A ca laboro-principi me rimarkigas, ke on ne povas expektar mem relativa perfekteso de un homo. Me pregas do la lektantaro konocigar a me eventuala dubi, objekti e propozi. Me esos gratudoza, en la nomo di nia linguo e di la futura generacioni, pro omna utila indiko, e me deziras ganar la kunlaboro di omnalanda muzikisti, qui ultre la muzikala terminaro di lia patrinala linguo bone konocas ta di la germana od eventuale di la franca.





Paul de Janko.







LINGUALA QUESTIONI

Pri la mallongeso di Ido.

So Prof. R. Lorenz publikigis en Idano (v. nia Bibliografio) interesanta statistiko, qua montras ke Ido esas plu mallonga kam la precipua europana lingui. Il prenis quale bazo la cirkulero da So 
Waltisbühl Ad la tutmonda komercistaro e sa traduki en D.E.F.I.S. Il kontis en singla texto rispektive la literi e la vorti, ed il trovis la sequanta nombri :


	Linguo.	Literi.	Vorti.	Vortolongeso.

	D.	2.343	419	5,59

	E.	2.183	458	4,76

	F.	2.336	481	4,85

	I.	2.175	420	5,17

	S.	2.348	472	4,97

	Ido.	1.768	394	4,48



La nombri di la lasta kolono indikas la mezvalora longeso di la vorti : li esas obtenita dividante la nombro di la literi per la nombro di la vorti. Ta statistiko konfirmas to quon on savas ja per

